
TRAJTIMI MONOGRAFIK I
FIGURES SE AZEM E SHOTE
GALICES

ufta heroike pér liri e Azem dhe Shote Galicés

me bashkéluftétaré, u béné frymézim letérsie,
folklori, publicistike dhe historiografie. Pér ta
u shkruan, poezi, tregime, artikuj publicistiké e
shkencoré dhe vepra té téra, si dhe u thurén kéngé e
tregime popullore.

Pér heroizmat e tyre u shkruan romanet: “Prijsja
e Komitéve” e S. Krasniqit dhe “Shote Galica” e
Mehmet Kajtazit; dramat “Gurét e Kershanés” e L.
Papés dhe “Gérsheti i Luftérave” e A. Mulés, poema
monografike né vargje “Shpella” e A. Krasniqit,
shumé poezi e tregime si: “Plisat e bardhé” dhe
“Pushkét e Galicés” té Sh. Tiganit, “Obelisku i thyer”
i B. Tahirit,et;j.

U shkruan edhe monografi me pérmbaijtje historike-
shkencore, publicistike e letrare. Edhepse nuk hasen tituj
me emrat e té dy bashkéshortéve, pos né monografiné
publicistike té A. Haxhiut, s’ka pasur mundési té
vegohen as né jetén luftarake, as né até familjare, as né
vepra, sepse ku éshté njéri éshté edhe tjetri.

Deri mé tani jané botuar monografité: Shota

e Azem Galica e A. Haxhiut (1982), “Azem Bejté
Galica” e B. Tahirit (1995), “Azem Galica dhe
veprimtaria luftarake e ¢etave kacake té Drenicés”
e L Citakut (1996). Ndérkaq, edhe monografia
historiko-shkencore e L. Rushitit “Lévizja Kacake
né Kosové” (1918-28) e botuar mé 1981, mund té
konsiderohet monografi kryesisht pér Azem Galicén,
edhe pse nuk e ka titullin gjegjés té kétij udhéheqési
shpirtéror e fizik té komitéve, sepse té gjitha ngjarjet,
cetat e akcionet luftarake lidhen me kété figuré, ashtu
si e shtjellon monografia. Secila nga monografité dhe
autorét e tyre i kané vecorité dhe tiparet e pérbashkéta,
stilin, kompozicionin, géndrimin, synimin dhe
individualitetin krijues té autorit. Fitohet bindja se
nuk teprohet., sado gé té shkruhet pér kéto figura e té
tjera si kéto té asaj periudhe.

Ndeér tiparet e pérbashkéta té kétyre monografive
bie né sy: trajtimi heré mé tepér historik, heré
publicistik, e heré letrar-artistik, pak a shumé, té
kombinuara. Pérgjithésisht burimet monografike
nuk kané pasur si té mos jené té sé njéjtes gurré:
tregimtaria folklorike, informacionet gojore, arkivat,
raportet sidomos serbe, literatura historike. Dallon
individualiteti, aftésiashprehésepublicistikestilistiko-
gjuhésore e shkencore-latrare e autoréve, ményra e
trajtimit té rrethanave historike, ideopolitike etj.

Né monografité pér Azemin e Shotén, me té drejté,
Drenica kudo del djepi i luftérave e luftétaréve, boshti
i Lévizjes kacake, né koordinim me cetat e tjera e
komandantét e tyre anembané Kosovés, mé pak me
getat e viseve e tjera té pushtuara nga serbét, si né
Kumanové, Tetové, Dibér, Gostivar, Treg té ri, Rozhajé,
Plavé e Gusi. Prej kéndej cetat nén komandén e A.

Galicés harmonizohen me veprimtariné ideo-politike
té ideologéve H. Prishtina, B. Currij, Hoxha Kadriu
etj., si dhe me Komitetin pér Mbrojtjen Kombétare e
Kosovés, me seli né Shkodér.

Monografét jané té njé mendimi se trimat e
komitéve jané té frymézuar nga tradita heroike
familjare e pérgjithésisht kombétare, me té cilén jané
rritur, nga tregimet e rapsodité e kénduara né dasma.
Por nuk ishte vetém frymézimi pér lufté kundér
pushtuesit. Ishte shtypja e egér kombétare, politike,
ekonomike, kulturo-arsimore, kolonizimi, marrja e
tokave me dhuné pér t'ua dhéné kolonistéve serbo-
malazezé, serbizimi, débuarja, masakrat, mbledhja
e arméve, pérgjithésisht terrorizimi i popullsisé, si
mbéshtetje pér muri, ku nuk mund té shkohej mé tej.
Si pasojé e té gjitha kétyre té zezave mbi shqgiptarét e
pushtuar, kishte pllakosur varféria, skamja, pasiguria
e pamundésia e té jetuarit si njeri e banor i trojeve
dhe té drejtave té veta. Né disa nga kéto monografi
del se Azem e Shote Galica, si shumé trima té
tjeré, tradicionalisht e kishin né gjak luftén pér liri.
Veprimtaria luftarake nuk kishte nevojé té stilizohej
a té fryhej. Vetém né Betején e fundit né Galicé
(1924) lufta éshté nisur me 7 veté, aq sa kishte topa
né pozicionet serbo-malazeze, kundér 1200 trupave
militaré serbé.

Merité e monografive éshté se kursehet
emocionaliteti, qofté né situata té mira, qofté né ato
té véshtira. Andaj subjektivja mbetet nén hije. Kétu
del se vullneti e pasioni i luftés pér liri mund té
mbijetojé edhe né luftéra té pabarabarta shuméfish
mé té vogeél se ushtria armigésore, ashtu si¢ éshté
déshmuar ndér shekuj kudo né boté. Késaj mrekullie

gé e solli shqiptariné deri kétu, pérkundér pérpjekjeve
té shfarosjes, i ka ndihmuar gatishmeéria e mbaré
popullit pér strehimin e kagakéve, pa marré parasysh
pasojat. Ishte mbrojtje e dyanshme popull e ceta.

Né monografi shquhet heroizmi i kagakéve, i |
dalur nga déshira pér liri, i motivuar nga padrejtésité |
historike, shtypja e egér e pushtetit serb mbi vlerat
shpirtérore e materiale kombétare. I pérbashkét éshte
edhe degézimi kompozicional i bazuar né faktet
historike, né krijirhtari folklorike, letrare, raporte
zyrtare, sidomos serbe, né informacione gojore et;. |

Del se pengesat e brendshme e té jashtme e kané
démtuarréndéLévizjen kacake: pabesiaeshqipfolésve
té shitur, prirja pér shérbim té huajit kundér té
vetit, lakmia pér grada e kolltuge, ku veté Azemi i
ndéshkonte né forma té ndryshme deri né likuidim.
Si pengesé e jashtme merren shkeljet e marréveshjeve
nga ana serbe, pabesité pas fjalés sé dhéné. Monografét
kursehen nga vlerésimi kritik i gatishmérisé pér
kéto marréveshje, shpesh té paguar me koké. Né
ndonjé artikull jashté monografive shkohet edhe né
skajshméri té vlerésimit té tillé, duke e quajtur pa té
drejté, “tradhéti” kété apo até marréveshje. E vérteta
éshté se, pos tjerash, mundésité e vogla té armatimit,
si pasojé edhe té rekrutimit, rrethanat e véshtira
politike dhe ekonomike, ua ka imponuar lidhjen e
marréveshjeve té tilla, pér té fituar né kohé, por edhe
pér shkaqge té tjera..

Eshté edhe ana e kéndshme e veprimit té asaj
kohe: formimi i besélidhjeve kombétare pér bashkim
forcash né lufté té pérbashkét pér clirim: Besélidhja e
Junikut, e Llapushés, Podgurit, e Rekés sé Keqe, dhe
e Rekés sé Allagés, e Drenicés, Pozharit, Gjurgjevikut

e Prekazit etj. g€ e paten efektin e vet né forcimin e
Lévizjes, para e pas asaj periudhe deri mé 1990.

Sipas monografive té L. Rushitit dhe asaj té I
CGitakut, gjeografia e Lévizjes Kagake shtrihej prej
Tregut té Ri, Kumanové e deri né Kércové. Sa mé
larg Drenicés, Lévizja mé tepér kishte karakter lokal,
dhe lidhje té dobéta me gendrén, gjé gé ndikoi né
mossukses. Dallohet Ceta e Dibrés, e udhéhequr nga
Elez Isufi.

Dy bashkéshortét - udhéheqgés té Lévizjes Kagake,
Azem e Shote Galica, né veprat monografike dalin
ashtu si edhe ishin, me tipare té theksuara njerézore,
pos né rastet kur éshté dashur té veprohet ndryshe (te
tradhétarét). Azemi tipizohet trim, i drejté, shogéror,
i afért e i buté me bashkéluftétaré e me popull, i
gatshém pér mbrojtjen e tyre deri né flijime, bujar,
modest, i ashpér pérballé sulmeve e zyrtaréve té
pushtuesit e shpiunéve. Theksohet se me rastin e njé
rrethimi té papritur ku ishte mysafir, ka dashté té dalé
nga shtépia, gé té mos shkaktojé masakra né familje,
por zotshtépia nuk e lejon.

Gjithashtu Shota trajtohet vajzé e bashkéshorte
fisnike, bujare, e dashur, e afért me burra e gra, me
cilési té rralla femérore e burrérore, heroike, modeste,
me aftési pajtuese ndérnjerézore. Si bijé e familjes me
tradité patriotike-luftarake, ajo kishte simpati ndaj
trimave té luftés, prej nga lind aféria, pastaj martesa
me Azemin. Lidhja e tyre éshté béré sipas njé tradite
ku familjet patriotike me ideale té njéjta pér atdhe
kané lidhur krushgqi, ashtu si edhe sot e késaj dite. Mé
voné ata béhen mé tepér se cift bashkéshortor— mish
e shpirt si vélla e motér, shoké jete e lufte. Martesa e
Azemit me Zojén béhet me nisiativén e veté Shotés,

pa piké xhelozie, vetém pér ta shtuar familjen e shuar
nga terrori serb, si dhe pér ta trashéguar njé Azem
té ri. Pér fat té keq, me gjithé lindjet e dy djemve té
Azemit, njé me Shotén e tjetri me Zojén, nuk patén
jeté té gjate.

Monografité flasin se Shota né mal sé pari éshté
pritur me fanatizémnga pjesétaréte Cetés. Mé voné ajo
i ka tejkaluar té gjitha mérité e bindjet e gabuara dhe
éshté shkriré me tiparet e njé burréreshe té barabarté
me burrat, si gjé e rrallé né traditén historike shqiptare.
Neé raste dramatike, si né rastin e konfliktit ndérfisnor
né Junik, thuhet se ajo e ndérpreu gjakderdhjen e
métejshme, me rastin e vrasjes sé Beqir Vokshit né
lagjen Berishé, falé autoritetit té saj té fituar.

Megjithékéto, monografité nuk kané mundur ta
portretizojné gjithaq figurén heroike té Shotés, ashtu
si¢ ishte, me tipare té rralla jo vetém shqiptare. Té
aférta me té né shkathtési burrérore, né forma, gjini e
stile té ndryshme publicistike-letrare e né folklor, pak
a shumé jané portretizuar heroina shqgiptare Bubulina
(1771-1825), e cila u bé simbol i udhéhegjes luftarake
greke, pastaj Nora e Kelmendit gé e pati vraré Vuco
Pashén, Tringé Smajlja e Malésisé sé Madhe, Haté
Nokshiqi, Parashqgevi Kita e Kolonjés, Biké Alia e
Rugovés, Mire Tarbogja, Ajetja e Demé Ahmetit etj.
Mirépo, veprimtaria heroike e Shotés, géndron né
krye té simbolit té femrés shqiptare, sepse béri njé
lufté 12 vjecare krah me burrat, me aftési ushéheqése,
gé mund té krahasohet me heroinén franceze - Zhan
- d’Ark.. Nése Evoropa ka njé Skénderbe gjithnjé fitues
té sh. 15 e njé Napoleon disfatist té sh. 19, ka njé Zhan
d’Ark franceze, dhe njé Shoté shqiptare té kohés sé vet,
ku zor t'u gjendet shogja pér heroizma. Kjo e fundit,

12 vjet ballé armikut, vdes e pamposhtur. Sé paku,
mungon njé monografi vetém pér heroizmat, tiparet
e portretizimin e Shote Galicés si simbol gendror i
femrés shqgiptare e kalibrit evropian.

Né monografi del se ishin lidhur krerét e
Dukagjinit (Sadik Rama i Gjurgjevikut) Drenicés té
udhéhequr nga Azem Galica, té Shalés (Mehmet
Konjuhi), té Dibrés (Elez Jusufi), e prej andej, varésisht
nga rrethanat e kushtet, né Zonén e Lire te Junikut,
né Malési deri né Shkodér, ku jepeshin instrukcione
ideologjike e luftarake nga KMKK. Dhe anasjelltas.

Historiné e Lévizjes Kagake, por edhe veté Cetat
e kryetrimat e tyre, e kané munduar, pérse gjithé
ky wvullnet, kjo triméri, masivitet, harmonizim me
popull, nuk u korré gjithaq sukses. Nga monografité
del se numri i vogél i arméve, izolimi i béré nga
pushtuesi, kumbaria e pushteteve aktuale shqiptare-
serbe né aleancé té pérbashkét kundér forcave
kryengritése shqgiptare, mosgatishméria e bashkésisé
ndérkombeétare té kohés, té cilés nuk i konvenonte
lufta lokale e ndérkombétare né Ballkan, formimi i
cetave shqgiptare nga Serbia kundér getave patriotike,
skamja, analfabetizmi, forcat e pabarabarta etj, shkuan
né dém té Lévizjes Kagake shumé.

Pérgjithésisht monografité i kané vecorité e veta
kompozicionele e pérmbajtésore. Monografia e A.
Haxhiut éshté trajtuar né frymén militante e ideo-
politike, e pérshkuar me ton aktual, me synime
aktive, duke u pérzier pak a shumé me politikén
aktuale mé tepér pozitive, por edhe me synimet
ndérsyese drejtuar popullit té pushtuar shqgiptar
jashté shtetit shqgiptar, etnikisht e padrejtésisht te
gjymtuar. Késhtu, pos leksioneve té térthorta pérmes

shtjellimit monografik e heroizmave té kryetrimave,
autori térthorazi jep instrukcione pér vazhdimin e
kryengritjes deri né fitore (“Programi i pérgjithshém
pér veprimtariné e kryengritjes” f. 107, "Fryma e
kryengritjes nuk u shua”, f. 272). Kété vepér e pérshkon
edhe polemike e thekshme me publicistikén serbe, duke
e ndaré Kosta Novakovigin si pseudodemokrat, pa
e hetuar se ai “e dénonte pérdorimin e dhunés fizike
ndér shgiptaré” nga pushtuesi, té cilit i takonte, pér ta
pushtuar me “demokraci e internacionalizém” pansllav.
Ai ishte kundérshtar politik, e jo kundérshtar i programit
nacional serb.

Monografité e L. Rushitit dhe té 1. Citakut shquhen
pér publicistikén historiografike, i pari mé tepér me
kompetenca e pérgjithésime shkencore, e i dyti mé tepér
me paraqitjen e té dhénave faktografike té kronologjisé
historike, té¢ mbledhura népér arkiva té Beogradit, duke
e shfrytézuar klimén aktuale politike. Grumbullimi i té
dhénave arkivore, té raporteve, informacioneve gojore,
té marra prej té tjeréve, ia kané zéné sadopak frymén
shtjellimit publictik e letrar. Ndérkaq, vepra e B. Tahirit
pér Azem B. Galicén éshté shtjellim historiko-letrar e
publicistik, i gérshetuar me elemente artistike i pikturuar
me stil konciz, duke u kursyer nga imagjinata krijuese,
ngjyrimet e tepérta emocionale, dhe nga historicizmi i
dendur, pér t'i 1éné vend portretizimit real objektiv. Nuk
kishte nevojé pér fryrje, trillime e imagjinaté krijuese,
sepse veté heroizmat e kryetrimave né luftéra té
pabarabarta me ushtrité serbe shuméfish mé té médha,
ishin si njé imagjinaté e pabesueshme pér armikun.

Secila monografi e ka peshén e vet historiografike,
publicistike e letrare.

Portretizimi i kryetrimave né monografi

shfrytézohet si mjet publicistiko-letrarar, pér t'u
shprehur synimet ideoestetike té autoréve.

Né planin kompozicional, né monografité e L.
Rushitit dhe té I. Citakut mbizotéron roli udhéheqgés
1 masave popullore, i personifikuar me cetat e
udhéhegésit e tyre. Késhtu, figura e Azemit dhe e
Shotés shkrihen e mishérohen me Lévizjen masive
kacake dhe me trimat e shquar té komitéve: Shaqir
Smaka, Kera i Sadri Bardhit, Gjel Guri, Kalosh Dani
— Zajazi, mulla Agan Koja, Mehmet Konjuhi, Ilaz
Regaku, Sadik Rama, Elez Jusufi, etj. Ndérkaq, né
dy té tjerat, mbizotéron roli udhéhegés i individit. Té
dyja kéto role né histori, jané hipoteza té barabarta
strategjike.

Vepra “Prisja e Komiteve” e Sulejman Krasnigqit
éshté roman, me personazhe shtesé té imagjinuar, ku
gérshetohen faktete déshmité meimagjinatén, traditat
popullore me vizionin e autorit, ku timonier éshté
veté autori. Kétu, figura e Shotés éshté e mishéruar
me Cetén, e tipizuar me heroinén shqgiptare ndér
shekuj. Ndérkaq, te veprat e L. Rushitit e I. Citakut,
timonieré jané faktet historike, ndérsa te vepra e B.
Tahirit gérshetohen faktet historike me poetikén.

Vlera stilistike e monografive

Stili publicistik-letrar i monografive éshté i varur
nga piképamjet e rrethanave situative, ideopolitike
e luftarake, nga géndrimi, synimet dhe aftésia
shprehése e autoréve.

Toni i shprehjes stilistike te monografia e A.
Haxhiut é€shté i ashpér, shpesh polemik, sidomos me

publicistikén e pseudohistoriografiné serbe, por edhe
me aparatin shtetéror shqiptar té kohés zogolliane,
gé e la Kosovén, getat, trimat e Shotén né méshirén e
fatit. Aty kétu e ka frazén e ngjeshur e domethénése:
“Varg i gjaté (i netéve kosovare — shén. imi), qé fillon e
mbaron me lufté” (f. 146).” Kur Arbéria e Vogél flinte. .. njé
gjarpén trupmadh e kishte mbéshtjellur trefish trupin dhe
priste gé, posa té agonte dita e 13 korrikut, té mbillte mbi
té helmin e tij mbytés” (f. 225)

Te Lévizja Kacake mbizotéron stili shkencor,
né dallim pak a shumeé té veprés sé I. Citakut,
ku mbizotéron kronologjia e fakteve, raporteve,
informacionet gojore, skalitur aty-kétu me lirizém:
“Azemi, sikur po flinte. Edhe wvdekja nuk ia prishi
hijeshiné... ” (f. 225). Ndryshe nga kéta, vepra e B.
Tahirit pérshkohet nga publicistika poetike apo
historicizmi i letrarizuar. Fraza éshté e shkurtér dhe
e latuar, drejtuar masave té gjera. Vecori e tij éshteé
pérgjithésimi i konkretizuar: “Viktimat...mbetén mbi
dhe...Ato filluan té prisheshin. Fryheshin dhe pélcitnin si¢
ndodhi me kufomén e Nezir Zeqirit.” (f. 133)

Zgjon interesim poetizimi i vdekjes sé Azem Bejtés
dheigjendjes shpirtérore té Shotés e bashkéluftétaréve
té pranishém, i shprehur né forma té ndryshme pak a
shumé i theksuar. Spikatet amaneti i Azemit, pérlotja
e shpejté e Shotés dhe dhénia zemér e saj té tjeréve.
Ligésia e dhembja pérballet me forcén e géndresés
dhe té burrérise.

Nga inventari leksiko-sintagmatik, kontekstual
e konceptual i monografive paraqitet nevoja e njé
riformulimi historiografik e publicistik né ribotimet
e veprave té tashme dhe né botimet e ardhme. Eshté
fjala pér shprehje té tejkaluara si: borgjezia serbe/

serbomadhe; trinomi sintagmatik: Lévizja kacake/
Lévizja Nacionalglirimtare — kacake; Kryengritja/
kryengritja masive, jo si sinonim, por kristalizim
sintagmatik konceptual; antagonizmat politike té
brendshme e té jashtme, né raport me kryengritésit;
piképamja e Lévizjes me dioptri té re historike-
publicistike-letrare né rrethana té reja ideopolitike e
situative, né pajtim me kérkesat e rrethanat e kohés,
tani pas frymimit té lirshém kombeétar.

Njé piképamje té vaganté meriton trajtimi
monografik i figurés sé Shote Galicés si heroiné e
shquar shqgiptare dhe e rrallé né Europég, krah me
Zhan d’Ark e Francés né historiné e re, pa pasur
nevojé pér stérmadhime e fryerje té zulmeve té saj té
luftés pér liriné e Kosovés, trajtuar nga ndonjé doré
e forte publicisti, historiani, stilisti e shkrimtari, né
dritén e re té piképamjeve té paraqitjes sé tipareve
té saj luftarake, burrérore, femérore, shpirtérore e
fizike.

